
Zadanié 1. Òdpòwiedzë dôwôj blós pò kaszëbskù 
 

Ùtwórca wirtualnëch swiatów 
Z Karolã Wicherã gôdô Matéùsz Bùllmann 
 

Ju czile tësący lëdzy testëje w Internece nową kòmpùtrową grã, chtërny wiôldżi dzél 
pòwstôwô na Kaszëbach. [...] Ò projekce, jegò dejach ë ò tim, czë Kaszëbë mògą dac materiał 
do dokazu, jaczim je kòmpùtrowô gra, z Karolã Wicherã ze Starzëna – chłopã 
òdpòwiôdającym m.jin. za wëzdzatk swiata w Gloria Victis – kôrbił Matéùsz Bùllmann. 

[...] Gloria Victis [...] je to zort kòmpùtrowi grë, w chtërny wiôlgô lëczba lëdzy mòże grac 
ze sobą w wirtualnym swiece. Grôcz prowadzy swòjã pòstacjã ë czerëje ji dzejaniama. Mùszi 
zrobic setczi zadaniów, hańdlëje, pòspólno z jinyma biôtkùje sã z wrogama ë dobiwô 
drëchów. 

[...] Grający ju na zôczątkù je wrzucony na głãbòką wòdã ë mùszi òdnalezc sã  
w jistniejącëch pòliticznëch czë religijnëch kònfliktach. Òb czas zabawë mdze mòżna 
dobiwac dobrą abò lëchą sławã w rozmajitëch partach swiata. [...] 

Gloria Victis je ùsadzonô w swiece, chtëren szlachùje za eùropejsczima strzédnyma 
wiekama. Spòdlé grë ë ji historiô są fantasticzné, ale jegò partë òpiarté są na historicznëch 
pòdstawach. W rozegracji dostãpné mdą sztërë lëdë, chtërnyma mdze mòżna grac: 
Midlandczicë, Ismirowie, Azebòwie ë Syngarczicë. Kòżdi z nich je jiny, mô swòje zemie, 
kùlturã, drëchów ë wrogów. Barnie szlachùją za tima, co bëłë ùżiwóné w strzédnëch wiekach, 
gardë ë zómczi są pòdobné do dôwnëch twierdzów, òbleczënk téż òdpòwiôdô ruchnóm 
noszonym przez ricerzów, mieszczón ë chłopów. [...] 

Fabùła grë je naszą niespòdzónką dlô waju i nie chcemë ji pòpsëc, gôdającë ò ni ju terô. 
Mòżemë równak zagwësnic, że mdze cekawô, a Jack Kòmùda i Macéj Jurewicz – ùtwórcowie 
historii do nôlepszich grów na rënkù, taczich jak Wiedzmin, i aùtorowie wiele pësznëch 
ksążków – mają głowë fùl ùdbów ë pewno nas zaskòczą. [...] 

– Czë pòdług cebie nasz región jakno môl, jegò kùltura, historiô – mògą bëc materiałã do 
zrëchtowaniégò kòmpùtrowi grë? 

– Zycher, że jo! Òd prostëch grów logicznëch dlô dzôtków, pò grë przëgòdowé czë 
wòjnowé. Pësznym przikładã taczégò materiału je Żëcé i przigòdë Remùsa Aleksandra 
Majkòwsczégò, historiô Grifa Pòmòrsczégò czë nawetka szwédzczégò pòtopù òpisónégò 
przez Aùgùstina Necla w ksążce Krwawy sztorm.  
 

M. Bùllmann, Ùtwórca wirtualnëch swiatów, „Pomerania” 2014, nr 4, s. 40−41. 
 
 
 

Zadanié 1.1. (0–2)  
Wëjasnij słowa: fabùła i internet. 

 .......................................................................................................................................................  

 .......................................................................................................................................................  

 .......................................................................................................................................................  

Zadanié 1.2. (0–1)  
Na spòdlim tekstu òdpòwiédz, jaczé wątczi pòkazywają sã w grze Gloria Victis? 
Wëbierzë pasowną òdpòwiesc. 

A. Wątczi pòchôdającé leno z pòwiescë Żëcé i przigòdë Remùsa Aleksandra Majkòwsczégò. 
B. Wątczi pòchôdającé z dwùch zdrzódłów: z pòwiescë Żëcé i przigòdë Remùsa Aleksandra 

Majkòwsczégò, a téż z historii Grifa Pòmòrsczégò. 
C. Leno wątczi historiczné sparłãczoné ze strzédnyma wiekama. 
D. Wątczi historiczné sparłãczóné z fantasticznyma. 
 
 
 

 

Zadanié 1.3. (0–2)  
Pòdôj pò jednym kaszëbsczim synonimie nôslédnëch słowów, ùżëtëch w teksce: pëszny, 
rozegracjô, deja, kôrbic. 
 
 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  
 
 
Zadanié 1.4. (0–1)  
Na pòspòdlim całégò tekstu wëjasnij titel Ùtwórca wirtualnëch swiatów. 

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  
 
 
Zadanié 1.5. (0–1)  
Czë zgôdzôsz sã ze scwierdzenim Karola Wichera, że kaszëbsczi region, kùltura  
i historiô Kaszëb mògą bëc spòdlim dlô zrëchtowaniô kòmpùtrowi grë? Pòdôj jeden 
argùment. 
 
 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  



 

Strona 4 z 14 MOK_1R 

 

Zadanié 2. Òdpòwiedzë dôwôj blós pò kaszëbskù 
 
Kadzmiérz Òstrowsczi 
Wëcygnienié 
 

Wiôldżé gardë Azji, Africzi i Pôłniowi Americzi pãcznieją na gwôłt i w spòsób 
niekòntrolowóny, a kòl nas timczasã lëdze wëcygają z gardów na wies. Proces ten dérëje bez 
ùstónkù mni wiãcy òd zôczątkù terôczasnégò tësąclecégò, a przecyganié z miasta (abò 
miasteczka) do nié za baro òdległi wsë je na swój ôrt nobilitacją, achtnienim. [...] 

Chto przeżił w Pòlsce pierszé pòwòjnowé dzesãcleca, ten pamiãtô, jaczi béł wtenczas 
czerënk bënowëch rëchów lëdnoscë – lëdze masowò przenôszëlë sã ze wsë do gardu. Baro 
wiele, òsoblëwie młodëch, òpùszczało rodzynną chëcz, jedny szlë sã ùczëc, drëdzë szukac 
robòtë, mieszkaniégò, spòsobù na ùtrzimanié rodzënë. [...] Jesz przez lata cygnãło jich 
„dodóm”. „Dze sã chto rodzy, tam rôd chòdzy” – gôdô rzeczónka, temù téż jezdzëlë do 
starków na żniwa i wëbiéranié bùlew, na swiãta i rodzynné ùroczëstoscë, sélalë dzôtczi na 
latné ferie. Wiedno cos przëwiozlë stamtąd, jak nié kaczuszkã, swójską wòrztkã, to 
przënômni lopk masła... 

Drëdżé pòkòlenié zlózowało łączbë. Młodi, rodzony ju w miesce, wòlelë ùrlopë spãdzac na 
zakładowëch wczasach, nad jezorã czë w górach, czasã nawetka na bùłgarsczich 
pieglëszczach. [...] 

25 lat dowslôdë zaczãło sã ùkłôdanié klocków òd nowa, na jinszich fùndameńtach. Zarô pò 
tim krëjamno ùrodzëła sã klasa wiesczich lëdzy nowégò tipù, chtërny warkòwniã robòtë  
(a czãsto téż jôdnicã) mają w miesce, a spalniã na wsë. Hewò òtrokòwie tëch, co czedës 
przëcygnãlë do miasta, òstelë lubòtnikama wsowégò żëcégò, z pòzdrzatkã na łąkã abò téż 
młodi lôsk. Òstawilë skrómné M-4 i pòbùdowelë wiôldżé chëczë za grańcama miast [...]. 
Pùchną tej przëgardné wiosczi, nié leno na grańcach Trzëgardu, jak Banino, Òsowa 
i Chwaszczëno, ale téż wkół mniészich òstrzódków. 

Më jesmë swiôdkama baro wëraznégò socjologicznégò zjawiszcza kùrczeniégò sã miast. 
W perspektiwie dwadzesce lat westrzód pòlsczich metropòliów rost wielënë mieszkańców 
zanotëją le Warszawa, Kraków i Gduńsk (nieznaczno), a znôwù nôgòrszé prognozë 
demògraficzné mają Bëdgòszcz i Łódz. [...] We wiele pòmòrsczich gardach pòpùlacjô lata 
lateczné ùtrzimùje sã na niezmieniony niwiznie, czãscy równak sã zmniészô. W 1990 rokù 
Słëpsk [...] z bùchą ògłosył, że dołącził do karna gardów 100-tësącznëch, leno w 2013 
rechòwôł ju blós 96 tësący stójnëch mieszkańców. Kòscérzna ju w 1994 rokù mia wëżi jak 23 
tësące mieszkańców, 20 lat pózni mô jich ledwo 0,5 tësąca wiãcy. Przëczënë stagnacji ni 
mùszi długò szëkac – kòle ùjemnégò salda zwëczajnégò przërôstaniégò lëdztwa, je nią 
migracjô – przecyganié z miasta na wies. [...] 

 

K. Òstrowsczi, Wëcygnienié, tłóm. M. Jelińskô, „Pomerania” 2014, nr 4, s. 30−31. 
 

Zadanié 2.1. (0–1) 
Na spòdlim przeczëtónégò tekstu, a òsoblëwie pierszégò akapitu, napiszë, czim jinaczą sã 
procesë rëchów lëdnoscë w òbrëmienim gardów i wsów òbserwòwóné dzysdnia w Pòlsce 
òd negò ôrtu procesów w Azji, Africe i Pôłniowi Americe. 
 
 .......................................................................................................................................................  

 .......................................................................................................................................................  

 .......................................................................................................................................................  

Zadanié 2.2. (0–1) 
Na spòdlim drëdżégò akapitu napiszë, jak rozmiejesz wëpòwiédz: cygnãło jich „dodóm”. 
 
 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  
 
Zadanié 2.3. (0–1) 
W nôblëższim dwadzescelatim prognozowóny je rost demògraficzny w nôslédnëch 
pòlsczich môlëznach 

A. w Bëdgòszczë i Łodzë. 
B. w Warszawie, Krakòwie i Gduńskù. 
C. we wszëtczich môłëch pòlsczich gardach. 
D. leno w Kòscérznie. 
 
 
Zadanié 2.4 (0–2) 
Wëpiszë z tekstu 4 zdrobniałé fòrmë słów i napiszë, za pòmòcą jaczich fòrmantów òstałë 
òne ùsadzoné.  
 
 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  
 
Zadanié 2.5. (0–1) 
Wskażë tezã 5. akapitu. Zaznaczë jedną òdpòwiédz. 
A. Przecyganié lëdzy z miasta na wies je swójną nobilitacją. 
B. Młodi ùrodzony w miesce wòlą spãdzëc ùrlop za jegò grańcama. 
C. W pòwòjnowëch dzesãclecach lëdze ùrmą przenôszelë sã do miast. 
D. Wielëna lëdztwa we wiele miastach sã zmiésziwô, a jedną z przëczënów tegò je 

przecyganié z miasta na wies. 

Zadanié 3. (0–20) 
Przełożë na pòlsczi jãzëk. 
 

Róman Robaczewsczi 
Derdowsczi w Pariżu 
 

Ten nieùbëtny duch nalôzł sã w Pariżu w 1877 r., a wiãc tej, czej béł 25 lat stôri. Nie 
òznôczô to równak, że ni miôł warkòwégò i żëcowégò doswiôdczeniô. Przed zaczãcym 
zôróbkòwi robòtë zarechòwôł jaż szesc szkòłów. Pierszô to spòdlecznô we Wielu, slédnô – 
gimnazjum w Òlsztinkù, w chtërnym wierã w 1870 rokù dostôł swiadectwò dozdrzeniałoscë. 
Do dzysdnia swiadectwò nie òstało nalazłé. Zmianë szkòłów nie bëłë wënikã tegò, że béł òn 
zgniłim ùczniã, a jegò rozëm nie béł w sztãdze przëswòjiwac wiédzë. Prawie procëmno, 
wiedno dostôwôł òn pòzytiwné òcenë i wëapartniwôł sã doprzińdzeniama wëchôdającyma 
bùten zwëczajnëch szkòłowëch òbrzészków. [...] Gwësno cësk na ùsztôłcenié sã jegò 
òsobòwòscë i òkazywanié nôremnégò charakteru miało to, że jakno dzewiãc lat stôri knôp 
òstôł òn pòzbëti matczënégò cepła i atmòsferë rodzëznowi chëczë.  

R. Robaczewsczi, Derdowsczi w Pariżu, „Pomerania” 2014, nr 3, s. 38. 
 

 

PRZEKŁÔD 

 

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 .......................................................................................................................................................  

 ....................................................................................................................................................... 

Zadanié 4. (0–30) 
Wëbierzë jeden témat i napiszë wëpracowanié. 
 
Temat 1. Czë lëdzką mòwą jesmë w sztãdze adekwatno wërazëc swiat? Rozważë 

problem na spòdlim pòdónégò fragmentu òpòwiôdaniô, nawlekającë téż do 
jinégò tekstu kùlturë. Twòja robòta miałabë miec co nômni 300 słowów. 

 
Wòjcech Mëszk 
Kôrbiónka z aniołã  
(wëjimk) 
  
 Tak tej jô chcã pò prôwdze zdrzec na nen swiat niepòdzelony, swiat jeden. Swiat jedurny. 
Taczi, jaczi òn pò prôwdze je. Mój swiat. Mój prôwdzëwi swiat. Swiat aniołów i swiat lëdzy. 
Jeden, jedurny, prôwdzëwi. Òdmikóm serce dali, òdmikóm je flot. Żëcé mie ùcékô. Żëcô mie 
je nót. Ni mòże tak dali, ni mòże, chòcbëm chcôł. Ni mògã mówic. Mùszã tej gadac. Gôdanié 
je wôżné, bë swiat nen òpisac. Niżódnô mòwa swiata negò nie òpisze, niżódny mòwie nie je 
dóné tëli mòcë, bë nad nym swiatã zapanowac. Bë nim rządzëc, bë sã  
w nien nawetka wpisac. Mòwa je za słabô, bë òddac swiat. Gôdanim mie pùdze kąsk lżi. 
Gôdanim dóm so radã. 
 Le ny gôdczi nicht nie zrozmieje, bò jakùż bë chto miôł zrozmiec, czej òna je skażonô. 
Òna je skażonô. A równak w ni je tëli mòcë, bë swiat nen òpisac, bë dac mù wiarã, chtërny 
wiedno i wszãdze felëje. Serce jesz rôz òtmikóm, jesz rôz piszã sercã. I nen Duch, nen Aniół 
je kòl mie. To je nen sóm, co czedës tak dôwno, tak baro dôwno béł... 
 [...] Tą gôdką prôwdzëwą, tą gôdką sercewą człowiek sercu dô mòc. Bë gôdało, bë żëło, bë 
dali mògło bëc. Jô ni mògã spiéwac, le czejbëm no rozmiôł, tej bëm spiéwôł głosno. Le spiéw 
nen bez gôdczi serca nie òddô. 
 Zdrzącë w se tak głãbòk, a równak tak prosto, mëslôł jem przë tim, bë pòznac, bë òddac to, 
co je zamkłé, to, co je. Le to, co je, je wiedno. A jô tak niepòradno òdbiéróm. Tak niepòradno 
òpisywóm. Kaszëbsczé serce, kaszëbsczé dërchanié. Hénë dalek na słowiańsczim ùbrzegù 
stało sã to, co naju dotikô. Jesz żëjemë, jesz dërchómë, le wcyg ùmiérómë. Bò mówimë, nie 
gôdómë, bò spiéwómë, le serca tam ni ma. Czë mòże bëc mòwa wôżniészô, czë mòże bëc 
mòwa achtnionô. Mòże, bò takô je. 
 [...] Swiat je jaczis jinszi. Wiedno taczi, jakbë sã zdôwôł, że je. A równak czësto jinszi òd 
tegò, jaczi òn je. I tak kòżdernégò dnia, czej òtmikóm òczë, gò widzã. I zôs mëszlã, czë òn 
mie sã zdawac bãdze, czë òn bãdze prôwdzëwim. Òn bãdze prôwdzëwi, czej bãdã na nien 
zdrzôł prôwdzëwima, mòjima òczama. Taczima òczama, jaczé móm leno jô. Przez swòje òczë 
to jidze nôlepi zdrzec na nen swiat. Swiat pòstrzégóny jinszima òczama wiedno nie mdze 
mój, le jaczis taczi niedowarzony, taczi, w chtërnym mówienié je prôwdzëwé, a gôdanié ni 
mô szëkù. Bò taczi swiat lëdze pòstrzégają i mëszlą, że zdrzą pò prôwdze, a le jima sã zdôwô, 
że zdrzą. [...] 

W. Mëszk, Kôrbiónka z aniołã, „Stegna”  1913, nr 4, s. 4−5. 
 



 

Strona 8 z 14 MOK_1R 

Temat 2. Dokònôj przërównawczi interpretacji pòdónëch dokazów. Twòja robòta 
miałabë miec co nômni 300 słowów. 

 
Zbigórz Jankòwsczi 
Pògrańcze 
 
Mój rodny dodóm stoji na rozéńdze 
Dlô jednëch stoji òn na kùńcu 
Dlô jednëch na samim zôczątkù 
Dlô mie stoji òn na pògrańczu 
Dwùch dargów – pólny i asfaltowi 
Dwùch dargów – dzectwa i staroscë 
 
Zdrzącë do wschôdającégò żëcégò – 
– Pò lewi móm pseùdoprzińdnotã 
A pò prawi pamiãc 
Pò lewi żëcé nëkô z rëmòtã mòtórów bezmëslnotë 
Z dzysdniowim trzôskã, bez zamëszleniô 
 
Mòżebno je to scëszëc òknã z PCV    
   – fabrikatã dniów òstatnëch 
Ale to nie òdmłodzy mie, nie zabije mòji pamiãcë 
Nie zabije môla pierszégò mòjégò wrzeszczeniégò 
Môlu bòlëznë òstatny i redotë mòji Nënczi 
Môlu, dze – jeżlë jã móm – òdebrôł jem swiądã 
Chtërna rozriwónô je dzys przez terôczasnotã 
 
„Zdrzący” wcyg do „wschòdu” słabszim prawim ùchã 
Wëchwôtiwóm no, co dôwné, prôwdzëwé 
Zôs lewim, czëjącym – czë gwës – dzysdniowé i przińdné 
Wstôwóm pòrenë i zdrzã na òbëdwie drodżi 
 
Jedna i drëgô pùlsëją żëcym 
 
Ale jaczim? 
 
Pò prawi Nënka, Òjc, Bracyn, sąsedzë i dzectwò 
Pò lewi hénetné teskniączczi, UB i wezdrzenié do lepszégò 
Dzys to nie je prôwdą, nie je aktualné i nié taczé krótczé 
 
Dzys krótszi, prôwdzëwszi je klangòr trulôcza 
Jazgòt jastrzãba, czë téż mësznika 
Chtërne bùdzą òczarzënk ù mòjégò sëna 
Hewò to pòczãtégò 
 
Dzysô sztërk cëszë w ògardze – starszim nigle jô – 
Wachòwanié szarégò psa, chtëren òddôwô miłotã 
Sztërk, czej òbadwa ùcha czëją tak samò 
Czej gwiôzdowé niebò – tak jak nigdë w miesce – 

Czej latosé wiodro – taczé westrzódzemnomòrsczé, cepłé 
 
Taczé swiãtozemné 
 
I ta Òjcowskô gòscëna miłoserdza 
Fùl ùcemiãdżi i cepła 
 
Niech nigdë nie zabôczã negò pògrańcza  
 

Z. Jankòwsczi, Pògrańcze, [w:] Skrë ùsôdzkòwi mòcë. Antologiô kaszëbsczi pòezji (1991−2008), przërëchtowôł 
G.J. Schramke, Gdiniô 2010, s. 129−130. 

 
 
Henrik Jerzi Mùsa Kòt 
Wspòmink dodomù 
 
cëż tam òstało? 
pùsti dodóm 
zwëczajné żëcé sã toczi dali 
 na smãtôrzu kùla starków 
zemio zdónô na łaskã wiatrów 
ùbògô piôskòwô zemio, 
zemio nôdrogszô 
błogòsławionô słonym słuńcã Kaszëb 
i pòchòdã biôłëch dënëgów na Zatoce 
dze na sztócëk chòdzył pò toni 
dze serce mòje òstało 
 cëż jesz mie òstało – tesknota i pisanié 
 pisac – chòc mësli felëje 
 słëchac szëmù Zatoczi dënëgów 
 we snie widzec sztrąd 
 pisac, pisac – le nié w pamiãcë 
ò miesce, co tam òstało nad Zatoką 
ò dodómù òpùszczonym 
ò zwëczajnym żëcym 
jaczé sã tam dali toczi 
 ò kùlach mòjich starków 
 szkólnëch pamiãtóm 
serce złożã w rãce wiatru 
bë òstac, dze kòrzenie mòje 
 to mie òstało 

wicy ju wierã nic 
 

H. J. Mùsa Kòt, Mòje Kaszëbë, Puck – Gdańsk – Konarzyny – Banino 2007, s. 45. 
 

(We wszystkich tekstach autorskich pisownię dostosowano do współczesnych zasad ortograficznych). 

Tabelę wypełnia egzaminator! 
 
  Liczba punktów Suma Uzasadnienie przyznania 0 punktów 

ie

m
en

ta
cy

jn
a 

A. 0  −  2  –  4  −  6 

 
 

B. 0  −  2  –  4  −  6 
 

in
te

rp
re

ta
cj

a 
po

ró
w

na
w

cz
a 

A. 0  –  1  –  2  −  4 

 
 

B. 0  –  3  –  6  −  9 
 

 C. 0  –  2   

 D. 0 – 1 − 2 −3 − 4   

 E. 0  –  1  −  2   

 F. 0  –  2  −  3   

 G. 0  –  2  −  4   

 H. 0  –  2  −  3   

